
Мемлекеттік қызмет стандарты –мемлекеттік 
қызмет көрсетуге талап қоятын, сондай-ақ үдерістің, 
форманың, мазмұны мен нәтиженің сипаттамаларынан 
тұратын нормативтік құқықтық акт. 

Мектебіміздің тынысы – 
оқушылар. Сол оқушыларды  
мектепке қабылдау 2020-2021 оқу 
жылында Қазақстан Республика-
сы Білім және ғылым министрінің 
«Бастауыш, негізгі орта және 
жалпы орта білімнің жалпы білім 
беретін оқу бағдарламаларын 
іске асыратын білім беру 
ұйымдарына оқуға қабылдаудың 
үлгілік қағидаларын бекіту» ту-
ралы 2018 жылғы 12 қазандағы 
№ 564 бұйрығы негізінде жүзеге 
асырылуда.

 Бастауыш білімнің жалпы 
оқу бағдарламаларын іске асы-
ратын білім беру ұйымдары 
дайындық деңгейіне қарамастан, 
білім беру ұйымы қызмет 
көрсететін аумақта тұратын 
барлық баланың  қолжетімділігін 
қамтамасыз ете отырып, алты 
жастағы және күнтізбелік жылда 
алты жасқа толатын балалар-
ды бірінші сыныпқа қабылдауды 
қамтамасыз етеді. Бастауыш, 
негізгі орта, жалпы орта білім 
беру ұйымына қабылдау  оқудың 
күндізгі және кешкі нысанына – 
30 тамыздан кешіктірмей; бірінші 
сыныпқа – 1 маусым мен 30 та-
мыз аралығында өтеді. 

 Құжаттарды қабылдау және 
мемлекеттік қызметті көрсетудің 
нәтижелерін беру:  «электрондық 
үкімет»  веб-порталы және  қағаз 
түрінде жүзеге асырылады. 
Көрсетілетін қызметті беруші 
арқылы өтінімді қағаз жеткізгіште 
берген кезде көрсетілетін 
қызметті берушінің қызметкері 
құжаттарды тіркейді және бір 
жұмыс күні ішінде көрсетілетін 
қызметті алушыға баланың 
ағымдағы жылғы 1 қыркүйектен 
бастап қабылданатыны не-
месе дәлелді бас тарту тура-
лы қолхат береді.  Көрсетілетін 
қызметті алушы құжаттар топ-
тамасын толық ұсынбаған және 
(немесе) қолданылу мерзімі өткен 
құжаттарды ұсынған, ұсынылған 
құжаттарының дұрыс еместігі 
анықталған жағдайда көрсетілетін 
қызметті беруші өтінішті 
қабылдаудан бас тартады.

«Көлащы орта мектебі» коммуналдық 
мемлекеттік мекемесінің мектеп директо-
ры  Г.Абылғазиеваның  басшылығы және ата-
аналардың қолдауымен  мектебіміздегі аз 
қамтылған, көп балалы отбасынан шыққан 40 
оқушы 2019-2020 оқу жылы аясында жазғы де-
малыс орындарында болды. Оларға «Жалпыға  
бірдей білім беру» қорынан тегін жолдама 
берілді. Осылайша,   қала сыртындағы «Алма-
тау» жазғы сауықтыру демалыс орындарында 
демалып қайтты.

Лагерьдегі демалыс уақыты 15 күнді 
қамтыды. Мұнда негізінен көп балалы, жарты-
лай жетім және аз қамтылған отбасылардың ба-
лалары демалды. 

Табиғат аясындағы демалыс, таза ауа, жай-
дары көңіл-күй, сергектік балаларға күш-қуат 
сыйлап, жаңа оқу жылына бар ынта-жігерімен 
кірісуге септігін тигізді.   Шынында, әр баланың 
жазғы демалыста  күні бойы компьютер  ал-

Мектепте дұрыс тамақтануға байланысты 
іс-шаралар, сынып сағаттары, сыныптан тыс 
жұмыстарды  өткізу де жақсы жолға қойылған. 
Оқушылардың тегін ыстық тамақпен қамтылуы 
үнемі бақылауда ұсталады. Осыған байла-
нысты мектебімізде өткен оқу жылы бойын-
ша 121 білім алушы тегін ыстық тамақпен 
қамтылды.  

 Жалпы білім беретін мектептердегі 
білім алушылар мен тәрбиеленушілердің же-
келеген санаттарын тегін және жеңілдікпен 
тамақтандыруға құжаттар қабылдау, Қазақстан 
Республикасы Білім және ғылым министрінің 
2020 жылғы  24 сәуірдегі  №158 бұйрығы 
10-қосымшасы негізінде жүзеге асырыла-
ды. Қызмет  көрсету нысаны электрондық 
(ішінара автоматтандырылған) және (немесе) 
қағаз жүзінде болады. Мемлекеттік қызметті 
алушыға Қазақстан Республикасының  еңбек 
заңнамасына сәйкес демалыс және мере-
ке күндерін қоспағанда, дүйсенбіден бастап 
жұманы қоса алғанда  13:00-ден 14:30-ға дейінгі 
аралықтағы түскі үзіліспен сағат 9:00-ден 18:30-
ға дейін қызмет көрсетіледі. Қызмет көрсетудің 
ең ұзақ уақыты – 30 минут.

 Мемлекеттік қызметті алу үшін мына-
дай құжаттарды ұсынуы қажет. Ең алды-
мен, мемлекеттік атаулы әлеуметтік көмекті 
алуға құқығы бар отбасылардан шыққан ба-
лалар үшін-көрсетілетін қызметті алушының 

МЕМЛЕКЕТТІК ЌЫЗМЕТ 

К¤РСЕТУ ТАЛАБЫ

 Мемлекеттік қызмет көрсету сапасын қамтамасыз 
ету мақсатында  мектепте іс-шаралар жоспары 
ұйымдастырылып, бұйрық шығарылып бекітілді. 
«Білім  туралы құжаттардың телнұсқаларын 
беру» мемлекеттік қызмет көрсету стандартының 
орындалуы үшін жауапты тұлға тағайындалды.              

«Құжаттарды қабылдау 
және оқуға қабылдау» бойын-
ша  1-сыныпқа қабылданатын 
баланың  ата-анасына толықтай 
түсіндіру жұмыстары жүргізіліп 
(өтініш, баланың туу тура-
лы куәлігі, денсаулығы тура-
лы анықтама, фотосуреті),   
электрондық база арқылы 
тіркелді. Сонымен қатар 
денсаулығына байланысты 
үйден оқытылатын оқушылардың 
ата-анасымен де бірқатар  жұмыс 
жүргізілді. 

Мұнымен қоса, мектепте 
күнделікті білім алып жүрген  
оқушыны  ыстық тамақпен 
қамтамасыз ету мәселесі де 
белгілі бір  жүйеге енгізілген. 
Әрине, оның да өз тәртіп 

ережелері бар. Жалпы, 
балалардың жағдайын  жасауда   
бар мүмкіндік қарастырылған. 
Мәселен, аз қамтылған отбасы 
балаларының қала сыртындағы 
және мектеп жанындағы лагерь-
лерде демалуы үшін  әлеуметтік 
педагог  Р.Утебаева құжаттарын 
дайындап, реттеді.  

 Мектеп –  балаға тек  білім    
беріп қана қоймай,  олардың  
жеке өміріне де көңіл бөледі.  

«Мектепке дейінгі шағын 
орталығы бар 

Ұлан орта мектебі»
коммуналдық мемлекеттік 

мекемесі.

ҚАРАСАЙ АУДАНЫ 

ЛАГЕРЬГЕ  ЖОЛДАМА 
 «Жаз жайнатып, күн күлдіріп, біз лагерьге барамыз!».  Оқу жылы аяқталысымен  

оқушылар жазғы  лагерлерге баруға асығады. 

ДЕНСАУЛЫҚ

МЕКТЕПТЕГІ ТАМАҚТАНДЫРУДЫ 
ҰЙЫМДАСТЫРУ 

Оқушылардың жекелеген санаттарына байланысты мектепте тегін 
ыстық тамақпен қамту жақсы жолға қойылған. Асханада оқушыларға  
тамақтандыруды ұйымдастыруда жеке кәсіпкер Кеншиликова жұмыс жасай-
ды. Сонымен қатар тегін ыстық тамақпен қамтылған оқушылардың асхана-
дан тамақтануы күнделікті қадағаланады.  

(отбасының) жергілікті атқарушы органдар 
ұсынатын мемлекеттік атаулы әлеуметтік 
көмекті тұтынушылар қатарына жататынын 
растайтын анықтама. Екіншіден, жан басына 
шаққанда орташа табысы күн көріс деңгейінен 
төмен, мемлекеттік атаулы әлеуметтік көмек 
алмайтын отбасылардан шыққан балалар 
үшін – алған табысы туралы кұжаттар (жұмыс 
істейтін ата-аналардың немесе оларды алмас-
тыратын адамдардың жалақылары туралы, 
кәсіпкерліктен және басқа да қызмет түрлерінен 
түсетін табыстары туралы, балаларға және 
басқа да асырауындағыларға төленетін али-
мент түріндегі табыстары туралы анықтама). 
Үшіншіден, жетім балалар, ата-анасының 
қамқорлығынсыз қалған балалар үшін-
қамқоршылықты (қорғаншылықты), патронаттық 
тәрбиеленуді бекіту туралы уәкілетті органның 
шешімі. Ал, төтенше жағдайлардың салдары-
нан шұғыл көмекті талап ететін отбасылардан 
шыққан және білім беру ұйымының алқалы 
басқару органы айқындайтын білім алушы-
лар мен тәрбиеленушілердің өзге де санат-
тарына жататын балалар үшін – отбасының 
материалдық-тұрмыстық жағдайын тексеру 
негізінде алқалы орган айқындайды. 

А. ДҮЙСЕНОВА, 
«Еңбекші ауылындағы  орта мектеп» КММ

 әлеуметтік педагогі.
 ҚАРАСАЙ АУДАНЫ  

 Мемлекеттік қызметті алу үшін 
баланың ата-аналары немесе 
өзге заңды өкілдері көрсетілетін 
қызметті берушіге мемлекеттік 
қызметті көрсету стандартын-
да көрсетілген құжаттар тізбесін 
ұсынады. Мемлекеттік қызмет  
тегін көрсетіледі.

1. Өтініш /ата-анасының не-
месе заңды тұлғаның/;

2. Көрсетілетін қызметті 
алушының туу туралы куәлігінің 
көшірмесі (көрсетілетін қызметті 
алушының жеке басын растай-
тын құжат (түпнұсқа жеке басын 
сәйкестендіру үшін талап етіледі);

3. Денсаулық жағдайы туралы 
анықтама  № 063/у нысан және 
«Бала денсаулығы паспорты» 
026/у-3 

4. Баланың 2 данада 3х4 сан-
тиметр өлшеміндегі фотосурет;

Ерекше білім берілуіне 
қажеттілігі бар балаларды білім 
беру ұйымдарына оқуға қабылдау 
үшін заңды өкілдерінің келісімі 
болған жағдайда педагогикалық-
медициналық-психологиялық 
комиссияның қорытындысы 
қосымша беріледі.

Шетелдік және азаматтығы 
жоқ көрсетілетін қызметті алу-
шылар өздерінің мәртебесін 
айқындайтын, тұрғылықты 
жері бойынша тіркелгені ту-
ралы белгісі бар мынадай 
құжаттардың бірін ұсынады:

1) шетелдік – шетелдіктің 
Қазақстан Республикасында 
тұруға ықтиярхаты;

2) азаматтығы жоқ адам – 
азаматтығы жоқ адамның жеке 
куәлігі;

3) босқын – босқын куәлігі;
4) пана іздеуші – пана 

іздеуші адамның куәлігі;
5) оралман – оралман 

куәлігі.

 «Б.Тамабаев атындағы 
орта мектеп 

МДШО» коммуналдық 
мемлекеттік

 мекемесінің әкімшілігі.

ҚАРАСАЙ АУДАНЫ

ЖОСПАРЛЫ Ж¦МЫС 

ТЄРТІБІ

ЖАЗ ҚЫЗЫҒЫ 

дында  немесе көше кезіп жүргенінен гөрі  ла-
герьге барып, қызықты әрі пайдалы өткізгені 
әлдеқайда тиімді емес пе?! Жазғы лагерь 
баланың қоғамдық өмір дағдыларын дамытып, 
өзін-өзі басқаруын, ұқыптылығын шыңдайды.

Мектебіміз бойынша тегін ыстық тамақпен 
112 оқушы қамтылған. Олар негізінен көп бала-
лы, аз қамтылған,жартылай жетім отбасы бала-
лары болып табылады. Қазіргі таңда  «GOVID-
19»пандемиясына байланысты төтенше 
жағдайдың орын алуына орай мектебімізде ас-
хана жұмысы тоқтатылды.  

 
З. ЖАНАБЕРГЕНОВА,

«Көлащы орта мектебі» коммуналдық
 мемлекеттік мекемесінің

әлеуметтік педагогі.

ҚАРАСАЙ АУДАНЫ

ТЕГІН КВОТА АРЌЫЛЫ 

ДЕМАЛЫП ЌАЙТТЫ
 «COVID-19» пандемиясына байланысты төтенше жағдайдың орын алуына орай  

қашықтан оқыту кезінде  Қарасай ауданы «Шамалған станциясындағы қазақ орта 
мектебі» коммуналдық мемлекеттік мекемесіне  2020-2021  оқу жылы басында 1 
сыныпқа 300 оқушы және 10 сыныпқа 126 оқушы қабылдап, мемлекеттік қызмет 
көрсетілді.
Сонымен қатар І тоқсан соңына дейін 

48 оқушы қабылданып, 113 оқушы  мектеп 
есебінен шығарылды. 2019-2020 оқу жылын-
да  96 оқушыға  жалпы орта білімі туралы және 
126 оқушыға негізгі орта білімі туралы аттестат 
берілді. Бүгінге дейін халыққа қызмет көрсету 
орталығына берген өтініші бойынша  аттестат-
тарын жоғалтқан 3 оқушыға мектеп тарапынан 
аттестат көшірмесі жасалды. Мектеп есебінде  
үйде оқитын 12 оқушыға толық қызмет көрсету 
жоспар бойынша жүргізіліп келеді.  Үйде оқитын 
оқушыларға қашықтан білім алу қажеттілігіне 
байланысты мектеп тарапынан қайтарыммен 
компьютер техникаларымен көмек көрсетіліп, 
ата-аналар  өтініші бойынша  оқушыларға 
қосымша сабақтар өткізу жоспарланды. 

 Қашықтан оқыту кезінде асхана жұмысы 
тоқтатылды. Тамақтанудың орнына «Әлеуметтік 
көмек көрсетілетін азаматтарға әлеуметтік 
көмектің мөлшерін, көздерін, түрлерін және оны 
беру қағидаларын бекіту туралы» Қазақстан 
Республикасы Үкіметінің 2012 жылғы 12 
наурыздағы қаулысына сәйкес төленеді. 
Білім басқармасы «Балдәурен-Қапшағай» 
Республикалық оқу - сауықтыру орталығы 
Қарасай ауданындағы жалпы орта білім беретін 
мектептердің 8-9 сынып оқушыларға арналған 
лагерьге  біздің мектептен 7 оқушы тегін квота 
арқылы демалып келді. 

«Шамалған станциясындағы
 қазақ орта мектебі»  коммуналдық 

мемлекеттік мекемесі.


